
 
 KATHY HOCHULگورنر   2/28/2023 فوری ریلیز کے لیے:

 
 

کی جانب سے نیو یارک کے مکینوں کی گھریلو توانائی کے بلوں کی بچت میں مدد کرنے کے  HOCHULگورنر 
  لیے وسائل کا اعلان

  
  نیو یارک کے اہل مکینوں کے لیے ہوم انرجی اسسٹنس پروگرام جانب سے دوسرا ہنگامی فائدہ دستیاب

  
تیل اور پروپین ڈیپارٹمنٹ آف سٹیٹ نے ہیٹنگ آئل اور پروپین فیول استعمال کرنے والے صارفین کی مدد کے لیے 

 جاری کی ہے    کے ساتھ گھر کو گرم کرنے کی نئی رہنمائی
  

ریاست نیو یارک گھریلو توانائی کے اخراجات کو کم کرنے میں مدد کے لیے مختلف قسم کی لاگتوں میں مدد اور  
 رہائشی پروگرام پیش کرتی ہے 

  
  

نے آج نیو یارک کے شہریوں کو اپنے گھر کے توانائی کے بلوں میں بچت میں مدد کے لیے  Kathy Hochulگورنر 
وسائل کی دستیابی کا اعلان کیا۔ ہوم انرجی اسسٹنس پروگرام کی جانب سے دوسرا ہنگامی فائدہ اب نیو یارک کے اہل 

سروس بند ہونے کے خطرے سے مکینوں کے لیے دستیاب ہے جو حرارتی ایندھن کے ختم ہونے یا ان کی یوٹیلیٹی 
دوچار ہیں۔ مزید برآں، ڈیپارٹمنٹ آف سٹیٹ صارفین کو ان کے یوٹیلیٹی بلوں کو کم کرنے میں مدد دینے کے لیے عملی 

کے ساتھ گھروں کی حرارت کاری کے لیے ایک نئی   پروپینآئل اور تجاویز کا اشتراک کر رہا ہے اور اس نے 
ور پروپین فیول استعمال کرنے والے صارفین کی مدد کے لیے تجاویز فراہم  جاری کی ہے، جو ہیٹنگ آئل ا رہنمائی 

  کرتی ہے تاکہ وہ ایندھن کی خریداری کے دوران اپنے ہیٹنگ بلوں کو کم کریں اور بچت کریں۔
  

"ہمارے ہاں سردی کا موسم عروج پر ہے جس کی وجہ سے گرمی اور توانائی کے بل زیادہ  نے کہا، Hochulگورنر 
  ہو سکتے ہیں، اور میری انتظامیہ نیو یارک میں یوٹیلیٹیز کو مزید سستا بنانے کے لیے کارروائی جاری رکھے گی۔"

مدد کے لیے ریاست کی لاگت  "نیو یارکرز کے لیے یہ ضروری ہے کہ وہ توانائی کے ان اخراجات کو کم کرنے میں 
میں مدد اور رہائشی پروگراموں سے فائدہ اٹھائیں۔ ان تجاویز پر عمل کرنے سے پیسہ بچانے اور سردی کے موسم میں  

  ہماری کمزور آبادیوں کی حفاظت میں مدد مل سکتی ہے۔"
  

  ہوم انرجی اسسٹنس پروگرام
، جس کی نگرانی دفتر برائے ( ,HEAPHome Energy Assistance Program) ہوم انرجی اسسٹنس پروگرام

ے کی جاتی ہے، اسے وفاقی طور پر فنڈز فراہم کیے جاتے ہیں اور یہ نیو  عارضی و معذوری میں مدد کی جانب س
یارک کے اہل افراد کو اپنے گھروں کو گرم اور ٹھنڈا کرنے میں مدد دے سکتا ہے۔ عام طور پر، اہل گھرانوں کو ہر  

کا فائدہ مل سکتا ہے اور اگر انہیں توانائی کے بحران کا سامنا کرنا پڑتا ہے تو وہ   HEAPا میں ایک باقاعدہ موسم سرم
فائدے کے اہل بھی ہو سکتے ہیں۔ وہ لوگ جو اس موسمِ سرما میں پہلے ہی باقاعدہ اور ہنگامی   HEAPایک ہنگامی 

خواست دے سکیں گے، اگر وہ یوٹیلیٹی بند ہونے کا سامنا  فائدہ حاصل کر چکے ہیں وہ اضافی ہنگامی فائدہ کے لیے در
  کر رہے ہیں یا حرارتی ایندھن ختم ہو رہے ہیں اور وہ اسے بھرنے کے متحمل نہیں ہیں۔

  
سے جو رقم ملتی ہے اس کا انحصار آمدنی، گھرانے کے حجم اور گھر کو گرم کرنے کے   HEAPایک گھرانے کو 

$ تک کما سکتا ہے اور پھر بھی امداد کے لیے اہل 5,485طریقۂ کار پر ہوتا ہے۔ چار افراد پر مشتمل خاندان ہر ماہ 

ئدے اور دو ہنگامی فوائد کے  فا HEAPہے۔ ایک ضرورت مند گھرانہ جو تیل سے گھر کو گرم کرتا ہے اور باقاعدہ 
فوائد کے لیے  HEAP$ کی کل امداد حاصل کر سکتا ہے۔ ہنگامی 3,000لیے اہل ہے اس موسم سرما میں تقریباً 

درخواستیں سماجی خدمات کے مقامی محکموں میں ذاتی طور پر یا ٹیلیفون کے ذریعے قبول کی جاتی ہیں۔ کاؤنٹی کے  
  مل سکتی ہے۔ یہاںلحاظ سے دفاتر کی فہرست 

  
خواست دہندگان کے لیے لاگت سے متعلق متعدد امدادی پروگرام بھی پیش کرتی ہے، نیز تمام  ریاست نیو یارک اہل در

آمدنی والے گروہوں کے لیے گھریلو توانائی کے اخراجات کو کم کرنے میں مدد کے لیے رہائشی پروگراموں کی ایک  
  قسم پیش کرتی ہے:

  
  گھریلو توانائی استعدادی پروگرام

 ,New York State Energy Research Development Authorityنیو یارک سٹیٹ انرجی ریسرچ ڈویلپمنٹ اتھارٹی ) 
NYSERDA کئی رہائشی پروگرام پیش کرتا ہے جو ریاست نیو یارک کے مکینوں کو ان علاقوں کی نشاندہی کرنے میں مدد )

ہیں اور ایک صحت مند، زیادہ آرام دہ گھر کے لیے توانائی کی   فراہم کرتا ہے جہاں ان کے گھر توانائی کی لاگت بڑھا رہے

  دستیاب ہیں۔ یہاںکارکردگی میں بہتری کو مکمل کرنے میں مدد فراہم کر سکتے ہیں۔ مزید معلومات 
  

  گھریلو توانائی کی جانچ پڑتال
نائی کے بل پر  نیو یارک کے مکین اپنے گھر یا اپارٹمنٹ کی توانائی کی جانچ پڑتال کر سکتے ہیں تاکہ آپ اپنے توا

پیسے بچانے کے لیے مستعد کارکردگی میں بہتری کے بارے میں جان سکیں۔ ایک جانچ پڑتال کم لاگت میں بہتری کے 
ساتھ ساتھ بڑے پیمانے پر سرمایہ کاری اور دستیاب مالی وسائل کے بارے میں معلومات فراہم کر سکتی ہے۔ مدد کے 

  بطہ کریں۔را یہاںسے  NYSERDAلیے 
  

  موسم سے بچانے کا امدادی پروگرام
NYS  کا موسم سے بچانے کا پروگرام، جس کا انتظامNYS  گھروں اور کمیونٹی کی تجدید کے شعبے کی جانب سے

کیا جاتا ہے، ملک میں رہائشی توانائی کے تحفظ کا سب سے بڑا پروگرام ہے۔ یہ پروگرام توانائی کے تحفظ کے 
اقدامات کے ذریعے حرارت اور ٹھنڈک کے اخراجات کو کم کرکے نیو یارک میں آمدنی کے اہل مکان مالکان اور 

ی مدد کرتا ہے، جبکہ ان کے گھروں میں صحت اور حفاظت کے مسائل کو بھی حل کرتا ہے۔ مزید  کرایہ داروں ک 
  دستیاب ہیں۔ یہاںمعلومات 

  
تیل اور پروپین کے ساتھ گھر کی حرارت کاری کی رہنمائی کے علاوہ، محکمہ برائے ریاست کا محکمۂ تحفظِ صارفین  

یں مدد  مندرجہ ذیل تجاویز پیش کر رہا ہے تاکہ صارفین کو توانائی کے اخراجات اور حرارتی بلوں کو کم کرنے م
  ملے:

  
   حرارت/ٹھنڈک کاری:

آپ اپنے تھرموسٹیٹ کو جتنے درجے کم کرتے ہیں اس سے آپ کے ایندھن کی   اپنا تھرموسٹیٹ چیک کریں: •
فیصد تک کم ہو سکتی ہے۔ اپنی مرضی کے مطابق چلانے کے قابل تھرموسٹیٹ کی تنصیب    3کھپت تقریباً 

آپ کے گھر، کام اور نیند کی ترتیبِ کار کی بنیاد پر درجۂ حرارت کو خود بخود درست کر سکتی ہے اور آپ  
فیصد کی تخمیناً لاگت کی بچت فراہم کر سکتی    20-10اہانہ حرارتی اور ٹھنڈک کاری کے بلوں پر کے م

  ہے۔

اپنے بالا خانے اور باہر کی دیواروں کو موصل کر   اپنے گھر کو موسم کے مطابق بنائیں اور موصل کریں: •
یئر کنڈیشنر ہٹا کر، کے، حرارتی نالیوں کو سیل کر کے اور موصل کر کے، کھڑکیوں میں لگنے والے ا

دیواروں پر لگنے والے ایئر کنڈیشنرز کو لپیٹ کر یا ڈھانپ کر اور دیواروں اور کھڑکیوں کے ارد گرد کسی  
  بھی دراڑ کو بند کر کے سرد موسم میں اپنے گھر کو گرمی برقرار رکھنے میں مدد کریں۔

ٹم کی کارکردگی کو یقینی بنانے میں مدد اپنے سس اپنے حرارتی نظام کی جانچ اور صفائی ستھرائی کروائیں: •
کے لیے سالانہ معائنہ کروائیں۔ اپنے آلات کو مؤثر طریقے سے چلانے کے لیے کم از کم ہر تین ماہ بعد اپنے 
تیل کے فلٹرز کو تبدیل کریں اور گرمیوں اور سردیوں جیسے بھاری استعمال کے مہینوں میں مہینے میں ایک  

پر غور کریں۔ ایک گندا فلٹر ہوا کے بہاؤ کو کم کرتا ہے اور آپ کے سسٹم سے آپ  بار فلٹرز کو تبدیل کرنے
 کو آرام دہ رکھنے کے لیے سخت محنت کرواتا ہے۔ 

جب صرف ایک یا دو کمرے استعمال کر رہے ہوں تو کسی بھی  چھت والے یا فرشی پنکھے استعمال کریں:   •
غیر استعمال شدہ بیڈ رومز میں ہواداری بند کرکے،  غیر استعمال شدہ جگہوں میں گرمی کو بند کرکے اور 

پورے گھر کو گرم کرنے یا ٹھنڈا کرنے سے گریز کریں۔ ان کمروں میں چھت والے یا اٹھانے والے فرشی 
  پنکھے استعمال کریں جو آپ حرارت اور ٹھنڈک میں مدد کے لیے استعمال کر رہے ہیں۔

قالین اور فرنیچر کو حرارتی دہانوں اور ریڈی ایٹرز سے   ریڈی ایٹرز کو مؤثر طریقے سے استعمال کریں: •
دور رکھیں۔ بلاک شدہ ہوا کے راستے ہوا کی گردش میں خلل ڈال سکتے ہیں اور گھر کے حرارتی نظام میں  

عدم توازن پیدا کر سکتے ہیں۔ ریڈی ایٹرز اور دیواروں کے درمیان حرارت سے بچنے والے ریفلیکٹر پینل 
  ی بجائے کمرے کو گرم کرنے میں مدد مل سکتی ہے۔رکھنے سے دیوار ک

اپنے گھر کو حرارت کاری فراہم کرنے والے سے پوچھیں کہ کیا   اپنے حرارتی فراہم کنندہ سے رابطہ کریں: •
ان کے پاس بل کے امدادی پروگرام، قیمتوں کے منصوبے یا آپ کے بل کو بہتر طریقے سے منظم کرنے کے  

گر قیمتوں کے مختلف پلان پر منتقل ہونے پر غور کر رہے ہیں، تو ہر قیمت کے دیگر مواقع دستیاب ہیں۔ ا
پلان کی مکمل شرائط، فوائد اور خطرات پر غور کرنے کا خیال رکھیں۔ آپ کا حرارتی فراہم کنندہ حرارتی بل  

  ہے۔ کے بیرونی امدادی پروگراموں اور وسائل کے بارے میں معلومات فراہم کرنے کے قابل بھی ہو سکتا 

  
   گھرانہ:
فیصد پانی گرم   14صارفین کے توانائی کے بلوں کا تقریباً   اپنے پانی کے ہیٹر کی کارکردگی کو بہتر بنائیں: •

اپنے پانی کے ہیٹر کو موصل میں لپیٹنا، پانی کے درجہ ہائے حرارت کم کرنا، گرم پانی کے  کرنے پر آتا ہے۔ 
پائپوں کو موصل کرنا اور گرم پانی کے استعمال کو محدود کرنا یہ سب آپ کے توانائی کے بل کو کم کر 

  سکتے ہیں۔

مقابلے کے معیاری  ® لیبل والے آلات کو ان کے ENERGY STARتوانائی بچانے والے آلات خریدیں:  •
فیصد کم توانائی استعمال کرنے کے لیے ڈیزائن کیا گیا ہے اور یہ آپ کے توانائی کے   20آلات سے کم از کم 

  پر اختیارات تلاش کریں۔ /www.energystar.govبلوں میں آپ کی رقم بچا سکتے ہیں۔ 

ڈگری سے کم نہ رکھ کر بڑے آلات پر   40-38اپنے ریفریجریٹر کو   آلات کو عقلمندی سے استعمال کریں: •
توانائی بچائیں۔ توانائی کے استعمال کو کم سے کم کرنے اور پانی اور صابن کو بچانے کے لیے اپنی واشنگ  

پوری طرح بھر کر چلائیں۔ آپ کے ڈش واشر کا استعمال برتنوں کو ہاتھ سے دھونے سے زیادہ مشین کو 
گیلن سے زیادہ پانی   8,000توانائی بچاتا ہے )خواہ آپ کا ڈش واشر کافی بھرا نہ ہو( اور اس سے ہر سال 

  بچتا ہے!

ڑے سکھانے والی تار  جب موسم اجازت دے تو اپنے کپڑوں کو کپ کپڑے کو مؤثر طریقے سے خشک کریں:  •
پر خشک کر کے یا اندرونِ خانہ ڈرائینگ ریک کا استعمال کر کے اپنے ڈرائر کو چلانے کی لاگت بچائیں۔ 

اگر ڈرائر استعمال کر رہے ہیں، تو اسے زیادہ بھرنے سے گریز کریں جو خشک ہونے کے طویل چکروں کا  
یہ سب سے  - میں لنٹ ٹریپ کو صاف کریں  سبب بن سکتا ہے۔ ہر بار کپڑے ڈالنے سے پہلے اپنے ڈرائر

آسان چیزوں میں سے ایک ہے جو آپ مناسب ہوا کی گردش کو یقینی بنانے اور اپنے ڈرائر کی کارکردگی کو  
  بڑھانے کے لیے کر سکتے ہیں۔

لے  روایتی لائٹ بلبوں )جیسے چمکنے والے یا ہیلوجن بلب( کو توانائی بچانے واجدید لائٹ بلب پر منتقل ہوں:   •
لائٹ بلبوں )جیسے لیڈ بلب، لیڈ فکسچر اور سمارٹ لائٹ بلب( سے تبدیل کریں۔ توانائی بچانے والی لائٹیں کم  

  بجلی استعمال کرتی ہے اور زیادہ دیر تک رہتی ہیں۔

  
 الیکٹرانکس: 

یہ   -جب آپ اپنے کمپیوٹر کو بند کرتے ہیں، تو مانیٹر کو بند کرنا نہ بھولیں اپنے کمپیوٹر کو شٹ ڈاؤن کریں: •
کمپیوٹر سے دوگنا توانائی استعمال کر سکتا ہے۔ سہولت کے لیے بجلی کی ایک جدید لیڈ استعمال کریں تاکہ  

کے کمپیوٹر کے تمام لوازمات کو ایک سوئچ سے بند کیا جا سکے۔ یہاں تک کہ سلیپ موڈ میں بھی، آپ 
  $ سالانہ ہو سکتی ہے!105کمپیوٹر پر آپ کی لاگت 

دوباری چارج ہونے والی بیٹریاں طویل  دوبارہ چارج ہونے والی بیٹریاں اور چارجنگ یونٹ استعمال کریں: •
مدت میں زیادہ سستی پڑتی ہیں۔ اپنے بیٹری چارجنگ سسٹم یا پاور اڈاپٹر کو بجلی کی لیڈ میں لگائیں تاکہ آپ  

ٹکے سے بجلی بند کر سکیں۔ اس سے بھی زیادہ بچت کے لیے، ٹائمر والی لیڈ یا قابلِ پروگرام  سوئچ کے جھ
  لیڈ استعمال کریں۔

https://gcc02.safelinks.protection.outlook.com/?url=http%3A%2F%2Fwww.energystar.gov%2F&data=05%7C01%7CRicardo.Pelaez%40otda.ny.gov%7C9d72e216ec3f4c06aca408db19c3288e%7Cf46cb8ea79004d108ceb80e8c1c81ee7%7C0%7C0%7C638132098343960435%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=ZVTcyZD9Z6PhGWAWT7oMyIM8nkMFW2DUomNeDqKhw3w%3D&reserved=0


توانائی کے ضیاع سے بچنے کے لیے ڈی وی ڈی اور بلو رے پلیئرز،   ڈیجیٹل میڈیا پلیئرز کو منقطع کریں: •
دیں۔ حتیٰ کہ پاور آف ہونے کے باوجود، زیادہ   آڈیو پلیئرز اور ویڈیو گیم کنسولز استعمال نہ ہونے پر بند کر 

تر الیکٹرانکس بجلی کھینچنا جاری رکھتی ہیں، جسے اکثر گھوسٹ بجلی، ویمپائر پاور یا فینٹم پاور کہا جاتا  
ہے۔ توانائی اور وقت بچانے کے لیے، تفریحی مصنوعات کو ایک اعلیٰ درجے کی بجلی کی لیڈ میں لگائیں 

 اجزاء کو مرکزی طور پر بند کیا جا سکے۔ تاکہ ایک ساتھ تمام 

گیم کنسول کے ذریعے سٹریمنگ کرنا لیپ ٹاپ یا ٹیبلٹ پر  اپنے مواد کو ہوشیاری سے سٹریم کریں:   •
گنا زیادہ توانائی استعمال کرتا ہے۔ سٹریم کرنے کے لیے ایک اور قسم   10سٹریمنگ کرنے کے مقابلے میں 

سے کہ بلو رے پلیئر، سیٹ ٹاپ باکس یا سمارٹ ٹی وی جسے کا آلہ استعمال کرنے پر غور کریں جی
ENERGY STAR لیبل ملا ہو۔ ® ( نیو یارک سٹیٹ انرجی ریسرچ ڈویلپمنٹ اتھارٹیNYSERDA )  آپ

  ائی کی بچت کے لیے مزید تجاویز پیش کرتی ہے۔میں توان  اپارٹمنٹیا  گھرکے 

  
، جو تحفظِ صارفین کے ڈویژن کی نگرانی کرتے ہیں، نے کہا، Robert J. Rodriguezسیکریٹری آف سٹیٹ 

"سرد موسم کا مطلب اکثر حرارت کاری اور توانائی کے زیادہ اخراجات ہوتے ہیں، اور یہ بڑھے ہوئے اخراجات نیو  
یارک کے مکینوں کے لیے نقصان دہ ہو سکتے ہیں جنہیں پہلے سے ہی اپنی ضروریات پوری کرنے میں مشکلات  

سے وسائل کے ساتھ، صارفین کو سردی کے مہینوں پیش آ رہی ہیں۔ یہ عملی تجاویز، نیو یارک میں یہاں دستیاب بہت 
میں اپنے گھروں کو گرم کرتے ہوئے پیسے بچانے اور پورے سال میں توانائی کی لاگت کو کم کرنے میں مدد دے 

  سکتے ہیں"۔
  

"سرد درجۂ حرارت اور توانائی  نے کہا،  Daniel W. Tietzدفتر برائے عارضی اور معذوری میں امداد کے کمشنر 
ی بلند قیمتوں نے مل کر ہمارے کچھ انتہائی کمزور مکینوں کے لیے یہ موسمِ سرما مشکل بنا دیا ہے کیونکہ انہیں  ک

اپنے گھروں کو گرم کرنے کی لاگت پوری کرنے میں مشکل پیش آ رہی ہے۔ اس اضافی مدد کے بغیر، نیو یارک کے  
  گار پائیں گے"۔بہت سے مکین خود کو کسی ہنگامی صورتحال میں بے یار و مدد 

  
NYSERDA  کی صدر اور سی ای اوDoreen M. Harris ،جیسے ہی ہم سردیوں کے موسم کے عروج   نے کہا"

میں داخل ہو رہے ہیں، میں نیو یارک کے تمام مکینوں کو ترغیب دیتی ہوں کہ وہ توانائی بچائیں اور ایسے موسمی  
یاست نیو ر صحت مند، زیادہ آرام دہ جگہیں تخلیق کرتے ہیں۔اقدامات کے ذریعے لاگت کو کم کریں جو رہنے کے لیے 

ے مالکان قلیل المعیاد اقدامات یا طویل المعیاد حل کا تعین کرنے کے لیے توانائی کی مفت تشخیص  یارک میں گھر ک
  کے استعمال کو کم کرتے ہیں"۔ اور توانائی گیسوں کے اخراج یہ سب گرین ہاؤس، کے اہل ہیں

  
"نئی لاگو ہونے والی پالیسیوں اور ضوابط   نے کہا، Rory M. Christianریاستی پبلک سروس کمیشن کے سربراہ 

کے براہِ راست نتیجے کے طور پر، توانائی کے صارفین کے پاس صاف توانائی کی اختراع اور سرمایہ کاری کو  
فروغ دینے، صارفین کی پسند اور قدر کو بہتر بنانے اور ماحول کے تحفظ کے لیے اپنی توانائی کی مجموعی لاگت پر  

پناہ مواقع ہیں۔ دلچسپی رکھنے والے صارفین پہلے قدم کے طور پر اپنی مقامی یوٹیلیٹی سے رابطہ   قابو پانے کے بے
  کر سکتے ہیں کہ کیا کچھ دستیاب ہے"۔

  

"ہمارے سال کے سرد ترین مہینوں  نے کہا، RuthAnne Visnauskasگھروں اور کمیونٹی کی تجدید کی کمشنر 
وں کے موسمِ سرما کی وجہ سے متاثر ہونے کے ساتھ، گھر کے حرارتی  کے درمیان ہونے اور ریاست کے کچھ حص

میں ہر ایک کو   اخراجات کو کم کرنے کے بارے میں یہ آسان مشورے اس سے زیادہ بروقت نہیں ہو سکتے تھے۔
ترغیب دیتی ہوں کہ وہ توانائی بچانے اور موسم سے ہم آہنگ ہونے کے ان اقدامات کو لاگو کرنے پر غور کریں جو  

  ان کے اپنے گھروں میں توانائی کی کھپت اور لاگت کو کم کریں گے"۔

  
  ریاست نیو یارک کے تحفظِ صارفین کے ڈویژن کے بارے میں

 صارفین کا ڈویژن صارفین کو وسائل اور تعلیمی مواد فراہم کرتا ہے، ساتھ ہی صارفین اور  ریاست نیو یارک کا تحفظِ 
-1کاروباری اداروں کے درمیان رضاکارانہ ثالثی کی خدمات بھی فراہم کرتا ہے۔ صارفین کی رہنمائی کی ہیلپ لائن 

اسوائے تعطیلات، اور  بجے تک دستیاب ہے، م 4:30بجے سے شام   8:30پیر تا جمعہ صبح  800-697-1220
  روائی جا سکتی ہیں۔پر درج ک  protection-www.dos.ny.gov/consumerصارفین کی شکایات کسی بھی وقت 

https://gcc02.safelinks.protection.outlook.com/?url=https%3A%2F%2Fwww.nyserda.ny.gov%2FResidents-and-Homeowners%2FAt-Home&data=05%7C01%7CRicardo.Pelaez%40otda.ny.gov%7C9d72e216ec3f4c06aca408db19c3288e%7Cf46cb8ea79004d108ceb80e8c1c81ee7%7C0%7C0%7C638132098343970386%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=LuzCW93HtqqtvBTh6iv8Oq2KFtxQK%2FaZmt50cP7SPlA%3D&reserved=0
https://gcc02.safelinks.protection.outlook.com/?url=https%3A%2F%2Fwww.nyserda.ny.gov%2FResidents-and-Homeowners%2FSave-Energy-in-Your-Apartment&data=05%7C01%7CRicardo.Pelaez%40otda.ny.gov%7C9d72e216ec3f4c06aca408db19c3288e%7Cf46cb8ea79004d108ceb80e8c1c81ee7%7C0%7C0%7C638132098343981073%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=%2BcoNMTaaKgDwIYjxoylgX5Nz7%2Fs%2BrUEldvn32Z04gIE%3D&reserved=0
https://gcc02.safelinks.protection.outlook.com/?url=http%3A%2F%2Fwww.dos.ny.gov%2Fconsumer-protection&data=05%7C01%7CRicardo.Pelaez%40otda.ny.gov%7C9d72e216ec3f4c06aca408db19c3288e%7Cf46cb8ea79004d108ceb80e8c1c81ee7%7C0%7C0%7C638132098343981073%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=tLoBHNwwjoH%2BwQhBo%2BghCK0gH1a%2BUmaIFRWrNjsXgxc%3D&reserved=0


  
کی ویب سائٹ ملاحظہ کر   DCPتحفظِ صارفین کے دیگر مشوروں اور صارفین کے انتباہات کے لیے، صارفین 

یا فیس بکُ   NYSConsumer@کو ٹوئٹر کے ذریعے   DCPسکتے ہیں یا سوشل میڈیا پر  
www.facebook.com/nysconsumer   ِپر فالو کر سکتے ہیں۔ اپنے ای میل یا فون پر صارفین کے انتباہات براہ

  سائن اپ کریں۔ یہاںراست حاصل کرنے کے لیے 
  

###  

